
Høyringsutkast – vedtekter for dei kommunale barnehagane i Voss Herad.  
Bakgrunn for  høyringa

Til 
Samarbeidsutvala i kommunale og private barnehagar i Voss kommune og Granvin herad
Kommunalavdeling Helse og omsorg, Tekniske tenester, Kultur og fritid og Oppvekst i Voss kommune
Administrasjonen i Granvin Herad.
Utdanningsforbundet i Voss kommune og Granvin herad
Fagforbundet i Voss kommune og i Granvin herad
Delta

I samband med kommunesamanslåing av Voss og Granvin er det utarbeida nye kommunale vedtekter for dei kommunale barnehagane i Voss herad. Det er undergruppa for barnehage som består av representantar frå barnehageområde frå Voss kommune og Granvin herad  som har utarbeida framlegget til nye vedtekter. Vedtektene har også vert oppe til drøfting i høve til organisasjonane. Framlegg til nye kommunale vedtekter lagt fram for Fellesnemnda 25. januar med følgjande innstilling: vedtekter for kommunale barnehagar blir sendt på høyring. 

Nye vedtekter skal gjelda frå 1.8.2019. Etter høyringa blir saka igjen lagt til politisk behandling for fellesnemnda.
Utgangspunktet for å ha vedtekter er heimla i lov om barnehage §7. Der står det mellom anna dette i høve til vedtekter:
§ 7.Barnehageeierens ansvar
Barnehageeieren skal drive virksomheten i samsvar med gjeldende lover og regelverk.
Barnehageeieren skal fastsette barnehagens vedtekter. Vedtektene skal gi opplysninger som er av betydning for foreldrenes/de foresattes forhold til barnehagen, herunder
	a)
	eierforhold,



	b
	formål, jf. §§ 1 og 1a



	c)
	opptakskriterier,



	d)
	antall medlemmer i samarbeidsutvalget,



	e)
	barnehagens åpningstid.



I utarbeidinga av vedtektene er det lagt vekt på ulike perspektiv i høve til kven som er brukar av barnehagen og kven vedtektene har innverknad på. Dette gjeld i høve foreldre/føresette, barn og tilsette. Dette betyr at i nokre høve er det t.d. lagt meir vekt på barneperspektivet framfor foreldre/føresette og tilsetteperspektivet. 





Merknader til nokre av endringane i vedtektene

§ 6. Barnehagetilbodet.
Val av type barnehageplassar er mellom 5 dagar i veka eller fire dagar i veka.  I Voss kommune har ein per i dag val mellom 5 dagar i veka og halv plass. I Granvin har ein  val mellom 3, 4 og 5 dagar i veka. Ut frå erfaringar så er det få barn som nyttar seg av halv og 3 dagars plass. Når undergruppa har valt å ta vekk tilbod om desse plassane så går det mellom anna ut på at barn som har få dagar i barnehagen får lite kontinuitet i det pedagogiske barnehagetilbodet og at det tek lang tid å byggje relasjonar til andre barn og vaksne. I høve til denne endringa er det mest lagt vekt på barneperspektivet. 

§13. prioriteringsliste for tildeling av plass.
Dei første  to punkta er lovpålagte.
Alle barn som har søkt innan fristen 1. mars og som fyller eitt år t.o.m. november har lovfesta rett til barnehageplass og heradet har plikt til å tilby  ein barnehageplass. Når det gjeld prioriteringslista så gjeld den i høve til kven som skal få velje barnehageplass først innafor den lovfesta retten. 

§ 16. oppseiing av barnehageplass.
I dette punktet har det vert ein målsetjing at reglane skal vera mest mogleg like for foreldre/føresette som har barn både i barnehage og i SFO. Ut frå dette er lengda på oppseiingstida i barnehage endra frå ein månad til to månader og om ein seier opp barnehageplassen etter 1. april så må ein betale ut barnehageåret.  Det vil seie fram til 14. august. 

§18. Ferie
Korleis ferie avviklinga vert organisert er gjerne punktet som skapar mest debatt og engasjement. Dette fordi feieavvikling har stor innverknad på brukarane som foreldre/føresette og for dei tilsette i barnehagane og fordi ein i stor grad styrer begge brukargruppene i høve til når ein må ta ut ferie sjølv. 
Per i dag har Granvin herad feirestengt tre veker i juli og på jul -og nyttårsaftan. Voss kommune har i dag stengt dei to siste vekene i juli, dagane mellom jul og nyttår og dagane før skjærtorsdag. 
I høve til ferie er det barneperspektivet som er mest vektlagt fordi ein har erfaring med at nokre barn har lite feie i løpet av sommaren og barnehageåret. 
Når det gjeld ferie avvikling i dei kommunale barnehagane så er det fleire moglegheiter å organisere dette på  t.d  kan ein ha stengt to veker om sommaren og ope resten av året.  Eit anna alternativ er stengt to veker i løpet av sommaren og på jul – og nyttårsaftan. 
Administrasjonen ønskjer spesielt tilbakemelding  frå høyringsinstansane på framlegget til ferieavvikling og til ev andre måtar og organisere dette på. 

Høyringsfrist 15. april 2019.




Med helsing
Voss herad 2020


Frøydis Solbakk
Leiar for undergruppe Barnehage  

Dokumentet er elektronisk godkjent og treng ikkje signatur

Vedlegg: 
Vedtekter for nye Voss herad per 15.1.2019
Vedtekter Granvin herad
Vedtekter for dei kommunale barnehagane i voss kommune fraa juni 2015

